
Inisiatif pelajar UMS bawa nafas baharu
kepada penanam kopi di Ranau

KOTA KINABALU:
Sebuah inisiatif berasaskan
komuniti yang diterajui
oleh sekumpulan pelajar
Universiti Malaysia Sabah
(UMS) membawa nafas
baharu kepada penanam kopi
tempatan di daerah Ranau.

Pengarah program itu,
Mohd Asran Lataga, berkata
melalui pendekatan inovasi
‘waste-to-income’, seramai
32 petani kopi di kampung
Toboh, Ranau, didedahkan
kepada teknik penghasilan
produk hiliran daripada
sisa kopi dan sisa tanaman
seperti sabun, lulur dan baja
kompos.

“Ia sekali gus membuka
peluang kepada komuniti
untuk menjana pendapatan
tambahan secara lestari,”
katanya.

Asran berkata, hampir 10
peserta tidak mempunyai
pengetahuanatau pengalaman
dalam penjanaan pendapatan
melalui penghasilan produk
hiliran sebelum program ini
dilaksanakan.

Selepas program, sebanyak
96peratuspesertamenyatakan
minat untuk menghasilkan
dan menjual produk tersebut
sebagai sumber pendapatan
tambahan, katanya.

Menurut Asran, program
yang laksanakan pada 10
April 2026 itu melibatkan
32 petani kopi, yang juga ahli
Koperasi AgroRanau, dengan
penglibatan tujuh fasilitator
mahasiswa UMS.

Turut terlibat ialah dua
pensyarah mentor projek, dua
wakil Pusat Pembangunan
Kerjaya dan Keusahawanan
(CEDeC UMS), empat wakil
industridaripada Perusahaan
sosial, serta Jawatankuasa

consent of the copyright owner.

Penilai Program UCSE.

Beliau menjelaskan,
program itu bukan ‘one-off’
tetapi merupakan kerjasama
jangka-panjang, termasuk
kemungkinan meluaskan
inisiatif itu kepada komuniti
petani kopi di kawasan lain.

Asran berkata program itu
turut menampilkankolaborasi
strategik bersama perusahaan
sosial berpengalaman seperti
Salam Hijau Enterprise dan
Oupus Organics sebagai
fasilitator industri dalam
membimbing komuniti dari
segi Pembangunan produk
dan inovasi lestari.

Dalam masa yang
sama, pasukan Singgah
Kopi Incubator turut
menghadiahkan sebuah mesin
pemanggang kopi kepada
Koperasi AgroRanau Berhad
bagi penghasilan biji kopi
100% Arabika di bawah
jenama Kopi Sahayo.

Hasil itu akan dipasarkan
secara bersamaantara Singgah
Kopi dan koperasi bagi
meningkatkan pengeluaran
dan penjanaan pendapatan
komuniti petani kopi di
Kampung Toboh, Ranau.

Menurut Asran, salah satu
momen paling menyentuh
hati sepanjang program
adalah apabila seorang
peserta Wanita dilihat tekun
mengikuti sesi latihan sambil
mendukung anaknya.

Peserta wanita itu berjaya
menyiapkan produk sabun
danlulur sendiri buat pertama
kali.

Seorang lagi peserta, yang
hanya ingin dikenali sebagai
Vitus, berusia 45 tahun,
berkongsi bahawa program
itu membuka perspektif baru
terhadap potensi sisa tanaman

kopi.

“Sebelum ini kami hanya
buang hampas dan kulit kopi,
tapi hari ini kami belajar
rupanya boleh jadisabun, baja
dan macam-macam lagi.

“Kalau ada peluang, saya
memang cuba buat untuk
kegunaan sendiri dan boleh
dijual untuk tambah pendapa-
tan keluarga,” kata Vitus.

Asran berkata inisiatif
ini merupakan sebahagian
daripada penyertaan Singgah
Kopi Incubator UMS dalam
University-Community Social
Enterprise (UCSE) anjuran
Kementerian Pendidikan
Tinggi (KPT).

Program itu juga
mendapat Kerjasama Majlis
Keusahawanan Mahasiswa
Universiti Malaysia
(MAKMUM), Unitersiti
Malaysia Kelantan (UM),
Universiti Teknologo
MARA (UiTM) dan Yayasan
Kebajikan Siswa (YKS), di
mana Pasukan Singgah Kopi
Incubator UMS mewakili
UMS dan Negeri Sabah ke
peringkat kebangsaan dengan
sokongan geran pemula
sebanyak RM40,000.

Menurut Asran, pelak-
sanaan program itu selari
dengan Matlamat Pemban-
gunan Mampan (Sustainable
Development Goals -SDG)
Malaysia, khususnya SDG
4 (Pendidikan Berkualiti)
melalui pemindahan ilmu
kepada komuniti.

SDG 8 (Pekerjaan dan
Pertumbuhan Ekonomi)
melalui penciptaan peluang
pendapatan baharu, serta
SDG 12 (Penggunaan dan
Pengeluaran Bertanggung-
jawab) melalui pendekatan
kitar semula sisa kepada

produk bernilai.

“Singgah Kopi R.0.0.T.S
membuktikan bahawa
perusahaan sosial yang
digerakkan oleh mahasiswa
bukan sahaja mampu
beroperasi secara mampan,
malah berpotensi menjadi
model pembangunan
komuniti yang boleh
diperluaskan ke kawasan lain
di Malaysia,” katanya.

Beliaumenambah, program
itu turut memperkukuh
peranan Universiti Malaysia
Sabah sebagai institusi yang
bukan sashaja melahirkan
graduan berilmu, tetapi
juga berupaya mencorakkan
impak sosial yang signifikan
di peringkat komuniti dan
nasional.

“Kami mungkin hanya
mahasiswa, tetapi kami
percayabahawa dengan ilmu,
bimbingan dan peluang yang
betul, anak muda mampu
bukansahaja membangunkan
perniagaan sendiri, malah
memperkasa komuniti.

“Programini bukansekadar
berkongsi kemahiran, tetapi
membuka ruang kepada
petani untuk melihat potensi
bahjarudaripadasumber yang
selama ini dianggap sisa,”
katanya.

Timbalan Pengarah
(Keusahawanan) Pusat
Pembangunan Kerjaya dan
Keusahawanan (CEDeC)
UMS, Dr. Nur Thara Zainal,
dan Pensyarah Kanan PPIB
UMS, Dr. Rafidah Nordin,
yang juga merupakan Mentor
Singgah Kopi Incubator
UMS turut hadir semasa
pelaksanaan program itu di
kampung Toboh, Ranau.
(Artikel sumbangan Emin

Madi)

ALBUM: Mahasiswa dan kakitangan UMS bersama komuniti petani kopi Kg Toboh Ranau dan rakan industri selepas program
berkenaan.

